
AZƏRBAYCAN QİYMƏTLƏNDİRİCİLƏR PALATASI (AQP) 

TƏLİMAT 

Qiymətləndirmə prosesində keyfiyyətə nəzarətin qiymətləndirici təşkilatlarda qurulması 

haqqında 

1. ÜMUMİ MÜDDƏALAR 

1.1. Bu Təlimat “Qiymətləndirmə fəaliyyəti haqqında” Azərbaycan Respublikasının 

Qanununa, Beynəlxalq Qiymətləndirmə Standartlarının (BQS 2025 / IVSC 2025) tələblərinə 

və Azərbaycan Qiymətləndiricilər Palatasının (bundan sonra – Palata) daxili normativ 

sənədlərinə əsaslanır. 

1.2. Təlimatın məqsədi qiymətləndirici təşkilatlarda keyfiyyətə nəzarət sisteminin təşkili, 

tətbiqi və monitorinq mexanizmini müəyyənləşdirmək, qiymətləndirmə prosesində 

obyektivlik, şəffaflıq və peşəkar məsuliyyətin təmin edilməsini formalaşdırmaqdır. 

1.3. Təlimat bütün qiymətləndirici təşkilatlara, müstəqil qiymətləndiricilərə və AQP 

tərəfindən akkreditə edilmiş ekspertlərə şamil olunur. 

2. NORMATİV İSTİNADLAR 

Bu Təlimat aşağıdakı sənədlərə istinad edir: 

− “Qiymətləndirmə fəaliyyəti haqqında” Azərbaycan Respublikasının Qanunu; 

− BQS 100 – Qiymətləndirmənin əsas prinsipləri (IVS 100, 2025); 

− BQS 103 – Məlumatlar və giriş parametrləri; 

− BQS 104 – Hesabatın tələbləri; 

− AQP Etik davranış qaydaları və Keyfiyyətə nəzarət siyasəti. 

3. ƏSAS PRİNSİPLƏR 

3.1. Keyfiyyətə nəzarət sistemi aşağıdakı prinsiplərə əsaslanır: 

− Müstəqillik və obyektivlik; 

− Peşəkar kompetensiya və davamlı inkişaf (CPD ≥ 20 saat/il); 

− Məlumatların etibarlılığı və şəffaflıq; 

− Hesabatlılıq və izləniləbilənlik; 

− AQP nəzarəti altında sistemli monitorinq. 

3.2. Keyfiyyət təminatı iki səviyyədə həyata keçirilir: 

a) Daxili nəzarət – təşkilat daxilində, rəhbərlik və keyfiyyət məsul şəxs tərəfindən; 

b) Xarici nəzarət – AQP tərəfindən dövri audit, icmal və portal nəzarəti vasitəsilə. 

 

 

 



4. KEYFİYYƏTƏ NƏZARƏT SİSTEMİNİN STRUKTURU 

№ Komponentlər Təsviri 

1 Rəhbərliyin məsuliyyəti 

Təşkilat rəhbəri keyfiyyət siyasətini formalaşdırır, resursların 

bölüşdürülməsini təmin edir və etik prinsiplərə riayət 

olunmasına cavabdehdir. 

2 
Risk qiymətləndirilməsi və işin 

əhatə dairəsi 

Qiymətləndirmə tapşırıqları üzrə risklərin səviyyəsi 

müəyyən edilir və nəzarət dərinliyi risk dərəcəsinə 

uyğunlaşdırılır. 

3 İcra nəzarəti 

Hər mərhələdə (məlumatların toplanması, təhlili, dəyərin 

hesablanması, hesabatın tərtibi) nəzarət addımları 

sənədləşdirilir. 

4 İkili baxış 
Hesabatın ikinci qiymətləndirici və ya keyfiyyətə məsul şəxs 

tərəfindən təkrar baxışı təmin olunur. 

5 Sənədləşmə və arxivləşmə 
Hər hesabat və əlaqəli sənədlər ən azı 5 il müddətində 

saxlanılır. 

6 Davamlı peşə inkişafı  
Təşkilat illik təlim və keyfiyyət proqramlarını planlaşdırmalı 

və icrasına dair sübut təqdim etməlidir. 

7 Daxili audit və hesabatlıq 
Hər 6 aydan bir daxili audit aparılır, nəticələr AQP-yə 

təqdim olunur. 

5. KEYFİYYƏTƏ NƏZARƏT PROSEDURLARI (BQS 100 prinsiplərinə əsasən) 

5.1. İşin qəbulu mərhələsi: 

Müştəri, obyekt və məqsədlə bağlı ilkin risk qiymətləndirilməsi aparılır, müstəqilliyə xələl 

gətirən hallar istisna edilir. 

5.2. Məlumatların toplanması və yoxlanılması: 

İstifadə olunan məlumatların mənbəyi, etibarlılığı və tarixi qeyd olunur (BQS 103). 

5.3. Yanaşmaların və metodların seçilməsi və əsaslandırılması: 

Qiymətləndirmə yanaşmaları (bazar, gəlir və xərc) və uyğun metodlar seçilir və əsaslandırılır 

(BQS 105). 

5.4. Hesabatın tərtibi və texniki baxış: 

Hesabat forması BQS 104 tələblərinə uyğun olmalı, bütün məhdudiyyətlər və ehtimallar 

göstərilməlidir. 

5.5. Keyfiyyət rəyinin verilməsi: 

Keyfiyyət meneceri “Qiymətləndirmə İcmalı Forması” (AQP FRM-QC-02) əsasında yekun 

rəy təqdim edir. 

5.6. AQP portal təsdiqi: 

Təsdiq edilmiş hesabat Palatanın elektron sisteminə yüklənir, avtomatik QR-kod və keyfiyyət 

nömrəsi ilə təsdiqlənir. 



6. PALATANIN NƏZARƏT MEXANİZMLƏRİ 

6.1. Palata qiymətləndirici təşkilatların fəaliyyətinə aşağıdakı mexanizmlərlə nəzarət edir: 

− Elektron portal nəzarət sistemi – hesabatların qeydiyyatı və keyfiyyət kodlaşdırması; 

− Keyfiyyət reyestri – təşkilat və qiymətləndirici üzrə keyfiyyət göstəricilərinin reytinq 

bazası; 

− Dövri keyfiyyət monitorinqləri – illik və ya sistematik yoxlamalar; 

− Cəza və təşviq tədbirləri: Qüsurlu hesabatlara görə xəbərdarlıq, məhdudlaşdırma və 

ya fəaliyyətin dayandırılması və yüksək keyfiyyət göstəricilərinə görə təşəkkür və 

reytinqdə üstünlük. 

7. MONİTORİNQ VƏ HESABATLIQ 

7.1. Hər bir qiymətləndirici təşkilat illik “Keyfiyyətə nəzarət hesabatı” (AQP FRM-QC-05) 

tərtib edərək növbəti ilin yanvar ayının 31-dək Palataya təqdim etməlidir. 

7.2. Hesabatda daxili audit nəticələri, təlim göstəriciləri, aşkar edilmiş uyğunsuzluqlar və 

düzəliş planı əks etdirilməlidir. 

7.3. Palata illik ümumi Keyfiyyət hesabatı hazırlayaraq, ölkə üzrə qiymətləndirmə 

keyfiyyətinin vəziyyətini qiymətləndirir və arxivləşdirir. 

8. ƏLAVƏLƏR 

Əlavə 1. Qiymətləndirici təşkilat üçün Keyfiyyətə nəzarət siyasəti nümunəsi 

Əlavə 2. Qiymətləndirmə icmalı forması (AQP FRM-QC-02) 

Əlavə 3. Daxili audit cədvəli (AQP FRM-QC-04) 

Əlavə 4. Keyfiyyət reytinqi matrisi (AQP FRM-QC-07) 

Qüvvəyə minmə: Təlimat Palata Rəyasət Heyətinin qərarı ilə təsdiq olunduğu tarixdən 

qüvvəyə minir. 

İcra nəzarəti: Təlimatın icrasına nəzarət Palatanın Keyfiyyətə Nəzarət və Peşə Etikası 

Komissiyasına həvalə olunur. 

 

 

 

 

 

 

 

 

 

 



ƏLAVƏ 1. Qiymətləndirici təşkilat üçün Keyfiyyətə nəzarət siyasəti  

1. Məqsəd 

Bu siyasətin məqsədi qiymətləndirmə prosesində obyektivlik, dəqiqlik və peşəkarlığın təmin 

olunması üçün təşkilat daxilində keyfiyyətə nəzarət sistemini formalaşdırmaq və tətbiq 

etməkdir. 

2. Prinsiplər 

− Müstəqillik: Qiymətləndiricilər sifarişçinin və ya üçüncü şəxslərin təsiri altında qərar 

qəbul etməməlidirlər. 

− Peşəkar bacarıq: Bütün işçilər yalnız ixtisaslarına və təcrübələrinə uyğun tapşırıqları 

icra etməlidirlər. 

− Məlumatların etibarlılığı: Qiymətləndirmə yalnız etibarlı və sənədlə sübut olunan 

məlumatlar əsasında aparılmalıdır. 

− İzləniləbilənlik: Hər mərhələdə sənədləşmə aparılmalı, arxivləşmə qaydaları təmin 

edilməlidir. 

− İkili baxış prinsipi: Hər hesabat ən azı bir ikinci şəxs tərəfindən texniki baxışdan 

keçirilməlidir. 

3. Struktur və məsuliyyət bölgüsü 

Vəzifə Məsuliyyət 

Direktor Keyfiyyət siyasətinin təsdiqi və resurs təminatı 

Keyfiyyət üzrə məsul şəxs Sistemli nəzarət, auditlərin təşkili, hesabatlılıq 

Qiymətləndiricilər Sənədləşmə, hesabatların BQS tələblərinə uyğunluğu 

Daxili auditor Yoxlamaların keçirilməsi və nəticələrin rəsmi sənədləşdirilməsi 

4. Keyfiyyətə nəzarət mərhələləri 

1. Tapşırığın qəbulundan əvvəl risk qiymətləndirilməsi; 

2. Məlumatların toplanması və təsdiqi; 

3. Hesablama və metodologiyanın yoxlanılması; 

4. Hesabatın ikinci səviyyəli yoxlanması; 

5. İllik audit və təlimlərin nəticələrinin nəzərdən keçirilməsi. 

5. Monitorinq və hesabatlılıq 

Keyfiyyət göstəriciləri illik əsasda qiymətləndirilir və AQP portalında reytinq matrisinə daxil 

edilir. 

Uyğunsuzluqlar üzrə düzəliş tədbirləri 10 iş günü ərzində tərtib olunur. 

 



ƏLAVƏ 2. Qiymətləndirmə icmalı forması (AQP FRM-QC-02) 

Məqsəd: Hesabatın ikinci səviyyəli yoxlanışının sənədləşdirilməsi. 

№ Yoxlama meyarı Bəli Qismən Xeyr Qeyd 

1 Tapşırığın məqsədi və obyekt dəqiq müəyyən edilib ☐ ☐ ☐  

2 Qiymətləndirmə yanaşmaları əsaslandırılıb və uyğun seçilib ☐ ☐ ☐  

3 İstifadə olunan məlumatlar mənbələr üzrə sənədləşdirilib ☐ ☐ ☐  

4 Hesablama ardıcıllığı və məntiqi əlaqə qorunub ☐ ☐ ☐  

5 Diskont dərəcəsi və digər parametrlər əsaslandırılıb ☐ ☐ ☐  

6 Hesabatın strukturu BQS 104 tələblərinə uyğundur ☐ ☐ ☐  

7 ESG faktorları və məhdudiyyətlər qeyd olunub ☐ ☐ ☐  

8 Texniki və riyazi səhvlər aşkar edilməyib ☐ ☐ ☐  

9 Hesabat imzalanıb və tarixlə təsdiqlənib ☐ ☐ ☐  

10 Ümumi rəy: Hesabat AQP keyfiyyət standartlarına uyğundur ☐ ☐ ☐  

İcmalı aparan şəxs: ___________________ 

Vəzifə: ___________________ 

Tarix: ___________________ 

İmza: ___________________ 

 

 

 

 

 

 

 

 

 

 

 

 



ƏLAVƏ 3. Daxili audit cədvəli (AQP FRM-QC-04) 

Məqsəd: Təşkilatın illik audit fəaliyyətlərinin planlaşdırılması və icra vəziyyətinin izlənməsi. 

№ Audit sahəsi 
Keçirilmə 

tarixi 

Cavabdeh 

şəxs 

Aşkar olunan 

uyğunsuzluqlar 

Düzəliş 

tədbiri 

İcra 

tarixi 
Qeyd 

1 
Qiymətləndirmə hesabatlarının 

strukturu 
12.02.2025 

Keyfiyyət 

meneceri 
    

2 
Məlumatların sənədləşməsi və 

arxivləşməsi 
20.04.2025 Daxili auditor     

3 Təlim və CPD izlənməsi 05.06.2025 HR menecer     

4 
Etik davranış və müstəqillik 

yoxlaması 
15.09.2025 Direktor     

5 
Hesabatların portal qeydiyyatı və 

QR yoxlaması 
10.12.2025 IT menecer     

İllik audit yekun rəy: 

Audit nəticələrinə əsasən, təşkilatın keyfiyyətə nəzarət sistemi BQS 100 və AQP tələblərinə 

uyğundur / qismən uyğundur / uyğun deyil. 

Rəy verən: ___________________ 

Tarix: ___________________ 

 

 

 

 

 

 

 

 

 

 

 

 

 

 



ƏLAVƏ 4. Keyfiyyət reytinqi matrisi (AQP FRM-QC-07) 

Məqsəd: Qiymətləndirici təşkilatların illik fəaliyyət keyfiyyətinin ölçülməsi və AQP reytinq 

sistemində təsnifləşdirilməsi. 

Qiymətləndirmə göstəricisi Ölçü vahidi Bal (0–5) Qeyd 

1. Hesabatların vaxtında təqdimatı % 0–5  

2. Daxili auditin keçirilməsi və sənədləşməsi Tamlıq dərəcəsi 0–5  

3. Peer Review nəticələrinin sayı və keyfiyyəti 
Hesabatlara 

nisbət 
0–5  

4. AQP tərəfindən qaytarılmış və düzəliş tələb 

olunan hesabatların payı 
% 

0–5 (az olduqca 

yüksək bal) 
 

5. CPD proqramlarında iştirak səviyyəsi Saat 0–5  

6. ESG faktorlarının hesabatlarda nəzərə 

alınması 

Keyfiyyət 

səviyyəsi 
0–5  

7. Etik pozuntuların sayı Fakt sayı 
0–5 (0 pozuntu = 5 

bal) 
 

Ümumi qiymətləndirmə nəticəsi: 

Bal aralığı Reytinq dərəcəsi Qiymətləndirmə 

30–35 A+ Yüksək keyfiyyət səviyyəsi 

25–29 A Yaxşı 

18–24 B Qismən uyğun 

10–17 C Zəif keyfiyyət səviyyəsi 

0–9 D Uyğunsuz və nəzarət tələb edir 

Təsdiqləyən: 

 

AQP Keyfiyyətə Nəzarət Komissiyasının sədri 

____________________ /İmza/ 

Tarix: _______________ 

 


